
Un Piantà
Di l’ira umana hè natu
Un fiore canterinu
Ch’imbellisce l’idee è tutte e forze vive
Da l’alba à l’attrachjata
A to voce hè preghata
Un piantà !

In li to inni a l’onore
S’adduniscenu l’omi
In la to chjama a l’amore
Si spanna lu mio core
Da pienghje o festighjà
Una realità
Un piantà !

Qualè lu sia lu sensu
Ti purterà lu tempu
Contr’a terrore è spaventu
U to cantu hè immensu
Da la to zitellina
A la vita mischina
Un piantà !

Ricchezza di una terra
E di una tradizione
Ghjè umana è sincera
A to voglia d’unione
Da lu mare prufondu
E sin’a l’altru mondu
Un piantà !

